REPUBLIKA E KOSOVES/ REPUBLIKA KOSOVA

KA.Nnr.345/22

GJYKATA KOMERCIALE E KOSOVES, Dhomat e Shkallés sé Paré, Departamenti pér
Céshtje Administrative, gjyqgtarja Vlora Pacolli Rexhepi, né konfliktin administrativ sipas
padisé sé paditésit N.P.T. “FAT-OIL”, me seli né fshatin Xérxé, Komuna e Rahovecit, té cilin
sipas autorizimit e pérfagéson Bajram Morina, avokat nga Gjakova, kundér té paditurés
Autoriteti Kosovar i Konkurrencés, me seli né Prishtiné, me objekt kontesti anulimi i vendimit
Nr. 35/2020 i datés 06.05.2020, pas mbajtjes sé shqyrtimit kryesor publik mé daté 03.04.2024,
me pjesémarrje té pérfagésuesit té paditésit sipas autorizimit avokat Bajram Morina, ndérsa né

mungesé té pérfagésuesit té palés sé paditur sipas autorizimit, mé daté 15.04.2024, merr kété:

AKTGIYKIM

l. REFUZOHET né térési kérkesépadia e paditésit N.P.T. “FAT-OIL”, me seli né
fshatin Xérxé, Komuna e Rahovecit, té cilin sipas autorizimit e pérfagéson Bajram
Morina, avokat nga Gjakova, kundér té paditurés AUTORITETI KOSOVAR |
KONKURRENCES, me seli né Prishting, me ¢ka ka kérkuar anulimin e vendimit
Nr. 35/2020 i datés 06.05.2020, si e pabazuar.

. Secila palé i barté shpenzimet e veta procedurale.

Arsyetim
Historiku procedural

1. Mé daté 18.05.2020, né Gjykatén Themelore té Prishtinés-Departamenti pér Céshtje
Administrative, paditési N.P.T. “FAT-OIL”, me seli né me seli né fshatin X&rxé,

Komuna e Rahovecit, ka parashtruar padi e evidentuar me nr. A.nr. 863/2020, kundér

té paditurit Autoriteti Kosovar i Konkurrencés, tutje AKK, me seli né Prishtiné pér
shkak té anulimit té& anulimi i vendimit Nr. 35/2020 i datés 06.05.2020, i té paditurés
AKK, me propozim gé té aprovohet né térési si e bazuar padia dhe kérkesépadia e
paditésit, kurse vendimi i Komisionit té Autoritetit Kosovar té Konkurrencés Nr.
35/2020 i datés 06.05.2020, té prishet dhe ndryshohet né dobi té paditésit, ashtu gé
paditési té lirohet nga detyrimi pér té paguar gjobén-masén ndéshkuese administrative,

né shumé té pérgjithshme prej 101,169.91 euro.

2. Pas funksionalizimit té Gjykatés Komerciale té Kosovés sipas Ligjit Nr. 08L-015 pér
Gjykatén Komerciale, Iénda éshté bartur né kété Gjykaté dhe evidentohet me shifrén
KA.nr. 345/22.

3. M@ daté 03.04.2024 Gjykata caktoi dhe mbajti seancé té shqyrtimit kryesor publik me
pjesémarrje té pérfagésuesit té paditésit avokat Bajram Morina, sipas autorizimit té
datés 12.05.2020, ndérsa né mungesé té pérfagésuesit té palés sé paditur, konform nenit
41 té LKA-sé, té ftuar né ményreé té rregullt, e paditura pér datén dhe kohén e mbajtjes
Sé seancés éshté njoftuar né procesverbal té datés 04.03.2024.

Pretendimet e paditésit

4. Pérfagésuesi i paditésit né padi, né pretendimet e dhéna gjaté shqyrtimit kryesor si
dhe né fjalén pérfundimtare ka deklaruar se e paditura sipas Konkluzionit Nr. 401/19,
me Nr. te Protokollit: 40/19-02/D, i datés 15.02.2019, ka filluar procedurén hetimore
ndaj paditésit dhe 15 operatoréve te tjeré ekonomik, bazuar gjéja né shgetésimet e
ngritura nga opinioni publik, pérmes mediave dhe Shogérisé civile, dhe se gjeja paditési
dhe 15 operatoret tjeré ekonomike kané pasur Marréveshje te ndaluar apo praktike te
bashkérenduar ne mes te ndérmarrjeve te cilat merren me tregtimin e Naftés dhe
derivateve te naftés, kurse me Njoftimin pér faktet paraprake te konstatuara né
procedurén paraprake, Nr. 369/19-07/D, i datés 21.11.2019, e ka njoftuar paditésin pér:
faktet e konstatuara ne procedurén paraprake bazuar ne dokumentacionin e siguruara

nga Dogana e Kosovés, ATK-se dhe paditési, pér shkeljet ligjore te pretenduara nga i



padituri, si dhe e ka udhézuar paditésin se ka te drejt te jep komente-pérgjigje né kété

njoftim.

Ka theksuar se Lidhur me Njoftimin e te paditurit, Nr. 369/19-07/D, te datés
21.11.2019, paditési pas shqyrtimit dhe analizés se kétij njoftimi, pérmes parashtresés
te tij te datés 18.12.2019, ka njoftuar te paditurén se pretendimet ne Njoftimin
kontestues pér shkeljet ligjore dhe gjendja faktike paraprake e precizuar ne keté
Njoftim, jané ne térési te pabazuara, késhtu qé pérmes parashtresés ka kérkuar nga i
padituri ge te pushoj hetimet ndaj paditésit sipas Konkluzionit te lartpérmendur, bazuar
ne faktin jokontestues se: Paditési, si pjesémarrés ne tregun e shitjes se Benzinés me
1,07 % , dhe si pjesémarrés né tregun e shitjes se Naftés me 0.96 %, te precizuar ne
pikén 11/1 ne fagen 2 té& Njoftimit te paditurit te datés 21.11.2019, nuk ka
pasur, e as gqé ka mundési gé té crregulloj tregun pér shitjen e Benzinés dhe
Naftés, si¢c ka theksuar gabimisht dhe pa baze ligjore ne Njoftimin e lartpérmendur,
paditési nuk ka lidhur asnjé Marréveshje (te definuar me dispozitat e nenit 3,
par.. 1, nen par. 1.1 te Ligjit Nr. 03/L-229 pér Mbrojtjen e Konkurrencés) te
ndaluar me ndonjé subjekt tjetér ekonomik (Ndérmarrje), sipas dispozitave té
nenit 4, par. 1 te Ligjit Nr. 03/L-229 pér Mbrojtjen e Konkurrencés, respektivisht
nuk ka marre pjesé ne marrjen e ndonjé vendimi pérmes Shogatés, nuk ka
bashkérenditur praktikat me subjektet tjera pér te ndikuar me gellim, ose ge te
ndikoj ne ményré té dukshme ne crregullimin e konkurrencés tregtare ne
tregun relevant, dhe nuk ka ndérmarré asnjé veprim, pér te caktuar né ményré
té drejtpérdrejté apo té térthorté ¢cmimet e blerjes ose te shitjes, apo ¢do kusht
tjetér tregtimi te Benzinés dhe Naftés, me c¢ka paditési ka vértetuar se nuk ka
cénuar dispozitat e nenit 4, par. 1, e lidhur me nén par. 1.1 te Ligjit Nr.
03/L-229 pér Mbrojtjen e Konkurrencés, si¢ ka theksuar gabimisht dhe pa baze

ligjore ne Njoftimin e lartpérmendur.

Ka shtuar se né baze te parametrave dhe té dhénave te konstatuara né Njoftimin e
lartpérmendur te Autoritetit Kosovar te Konkurrencés, paditési, si pjesémarrés ne
tregun e shitjes Benzinés me 1,07 % , dhe si pjesémarrés ne tregun e shitjes se Naftés

me 0.96 %, nuk mund te konsiderohet se ka pozite dominuese né treg, té definuar sipas



dispozitave te nenit 10, te Ligjit Nr. 03/L-229 pér Mbrojtjen e Konkurrencés, pasi me
dispozitat e par. 2 te kétij éshté pércaktuar se "Njé ndérmarrje konsiderohet te keté
pozite dominuese nése ka pjesémarrje me te madhe se dyzet pérgind (40%) ne treg",
bazuar ne faktin jokontestues se vet i padituri Autoriteti Kosovar i Konkurrencés ne
njoftim ka konstatuar se paditési merré pjese ne tregun pér shitjen e Benzinés me 1,07
% , kurse me shitjen e Naftés me 0.96 %, me cka vértetohet se paditési nuk ka pasur as
mundési teorike ge te abuzoj me pozitén dominuese ne treg, si¢ ka theksuar gabimisht
dhe pa baze ligjore ne njoftimin e lartpérmendur, dhe se paditési, objektivisht nuk ka
pasur si te abuzoj me Pozite dominues ne treg, pasi nuk ka disponuar me njé pozite te
tille, pér shkaget e pérmendura ne pikén 1, 2 dhe 3 te késaj parashtrese, me cka po
ashtu vértetohet se paditési, nuk ka cénuar dispozitat e nenit 11 te Ligjit Nr. 03/L-229
pér Mbrojtjen e Konkurrencés, sic ka konstatuat gabimisht dhe pa bazé ligjore
Autoriteti Kosovar i Konkurrencés né njoftimin e tij. Mé daté 11.02.2020, éshté
mbajtur seancé dégjimore né seliné e té paditurit, ku i padituri gjaté seancés éshté
térhequr nga pretendimi lidhur me abuzimin e pozités dominuese né treg té paditésit
dhe ka pranuar faktin se paditési nuk ka abuzuar me pozitén dominuese né treg, mirépo
prape ka mbetur pran pretendimit té tij se paditési gjaté muajit Néntor dhe Dhjetor té
vitit 2018 ka crregulluar konkurrencén tregtare dhe se me kété crregullim ka kryer
shkelje té nenit 4 par 1 nén par. 1.1 té Ligjit Nr. 03/L-229 pér Mbrojtjen e Konkurrencés,
me arsyetim se paditési ka lidhur marréveshje té ndaluar apo ka zbatuar praktiké té
bashkérenduar, késhtu gé me vendimin e atakuar me padi e ka ndéshkuar paditésin me

gjobé né shumé prej 101,169.91 euro.

Ka deklaruar se nga arsyetimi i vendimit, vértetohet se i padituri nuk ka vendosur né
ményré meritore lidhur me pretendimet e paditésit, té pérmendura né parashtresén e
datés 18.12.2019, dhe gjaté seancés dégjimore, ngase i padituri nuk ka prezantuar asnjé
prové materiale valide me té cilén do ti vértetonte pretendimet e tij dhe se gjaté
procedurés paraprake té zhvilluar pran té paditurit éshté vértetuar se paditési nuk ka
lidhur asnjé marréveshje té ndaluar me ndonjé subjekt tjetér ekonomik sipas dispozitave
té nenit 4 par 1 té Ligjit Nr. 03/L-229 pér Mbrojtjen e Konkurrencés respektivisht nuk
ka marr pjesé né marrjen e ndonjé vendimi pérmes Shogatés, nuk ka bashkérenditur
praktikat me subjektet tjera pér té ndikuar me géllim ose qé té ndikoj né ményré té
dukshme né c¢rregullimin e Konkurrencés tregtare né tregun relevant dhe nuk ka
4



ndérmarr asnjé veprim pér té caktuar né ményreé té drejtpérdrejte apo té térthorté gmimet
e blerjes ose té shitjes apo ¢do kusht tjetér té tregtimit té benzinés dhe naftés, nuk ka
pasur marréveshje té ndaluar me ndonjé ndérmarrje tjetér, me cka paditési ka vértetuar
se nuk ka cenuar dispozitat e nenit 4 parl. Lidhur me nén par 1.1 té Ligjit Nr. 03/L-229

pér Mbrojtjen e Konkurrencés.

8. Shkeljet e supozuara sipas té paditurit kané ndodhur gjaté muajit néntor dhe dhjetor té
vitit 2018, kurse paditési me vendimin e kundérshtuar me padi éshté detyruar gé té
paguaj 3% té mesatares sé té hyrave té realizuar pér 6 muaj (Korrik-Dhjetor 2018), pér
katér muaj mé shumé, né vend se té merret mesatarja e té hyrave pér muajin néntor dhe
dhjetor té vitit 2018. Vendimit té atakuar me padi i mungon baza ligjore dhe faktet
vendimtare pér refuzimin e pretendimeve té paditésit, té parashtruara pérmes
parashtresés sé datés 18.12.2019, éshté arsyetim i njéanshém dhe se i padituri ka
vepruar né kundérshtim me nenin 48 té Ligjit Nr. 05/L-031 pér Procedurén e
Pérgjithshme Administrative, tutje pretendon se vendimi i kundérshtuar me padi ka
karakter diskriminues ndaj paditésit pasi gé cenon dhe shkel parimet e LPPA-sé
pérkatésisht nenet 4, 5,6,8,9, dhe nenit 3, 119, 21 dhe 24 té Kushtetutés sé Republikés
sé Kosoveés, ngase i padituri ka déshtuar té pérmbush obligimin e vet kushtetues gé
paditésit té ia siguron njé mjedis té favorshém ligjor pér ekonominé e tregu liriné e
aktivitetit ekonomik dhe trajtimin e barabarté dhe pa dallim té biznesit té tij. | ka
propozuar gjykatés gé té aprovohet né térési si e bazuar padia dhe kérkesépadia e
paditésit, kurse vendimi i Komisionit té Autoritetit Kosovar té Konkurrencés Nr.
35/2020 i datés 06.05.2020, té prishet dhe ndryshohet né dobi té paditésit, ashtu gé
paditési té lirohet nga detyrimi pér té paguar gjobén-masén ndéshkuese administrative,

né shumé té pérgjithshme prej 101,169.91 euro.

Kundérshtimet e té paditurés

9. Pérfagésuesi i té paditurés, né pérgjigje né padi sipas parashtresés sé datés 12.02.2024
e ka kundérshtuar kérkesépadiné si té pabazuar me arsyetim se pretendimet e palés
paditése né padi jané té pa bazuara dhe si té tilla jo relevante pér palén e paditur. Objekti
I marréveshjes éshté monitorimi i tregut né sektorin e derivateve té naftés dhe benzinés,
Vendimi i kundérshtuar éshté i nxjerré pér palén N.P.T. FAT OIL SH.P.K., duke
pérfshiré 3 njésité, pikat e shitje sipas ARBK. Baza e provave pér vendimin pér té cilén

10.

se pala paditési thoté se ka déshtuar té vértetoj drejt dhe né ményré té ploté gjendjen
faktike, respektivisht ka déshtuar g€ me prova materiale té€ vértetoj faktin
dokumentacioni éshté siguruar nga vet N.P.T. “FAT OIL”, Dogana e Kosovés,
Administrata Tatimore e Kosovés, Ministria e Tregtisé dhe Industrisé dhe Ministria e
Financave, pra jané té pabazuara pretendimet e palés paditése pér shkelje té nenit 86 ,
88, dhe 89 i LPPA-sé sepse bashképunimi ka gené me institucione kredibile gé véshtiré
mund té rrézohet besueshméria né kompetencén e tyre. Pala paditése né asnjé rast tek
shkresat dhe dégjimet e palés nuk sqaron dhe i iké pyetjes se pse i ka ngrité cmimet pér
muajt néntor dhe dhjetor 2018. Autoriteti KK e ka liruar paditésin nga hetimet pér
abuzim me pozitén dominuese, por nuk e ka liruar pér ndikim apo qé éshté ndikuar né
sjellje veprime té kompanisé pér rritjen e gmimeve té shitjes sé derivateve nafté dhe
benziné gjaté muajve néntor dhe dhjetor 2018.

Ka deklaruar se sjellja dhe veprimi i paditésit N.P.T. FAT OIL e pérforcon edhe mé
shumé definicionin praktiké e bashkérenduar, si bashkérendim midis ndérmarrjeve té
cilat pa e arrit fazén e nénshkrimit té njé marréveshje zyrtare me dijeni kryejné
bashképunim praktik pér té shmangur rrezikun e konkurrencés. Disa tregje
oligopolistike, né kushte té caktuara ndér to edhe nafta mund tu mundésojné
ndérmarrjeve té mbajné politika té pérbashkéta pa hyré né marréveshje ose praktiké té
bashkérenduara. Ky fenomen shpesh referohet nga ekonomistét si “bashképunim i
fshehté i heshtur”. Pretendimi i palés paditése pér shkeljet né llogaritjen e mesatares
pér muajt Korrik-Dhjetor 2018, nga ana e AKK jané té pa baza sepse né padiné e tyre
nuk kané paragitur ndonjé tabelé, grafikun ose llogaritje tjetér matematikisht té sakté
pér té sfiduar punén e Sekretariatet té Autoritetit. PE&r mesataren e caktimit té gjobés-
masés ndéshkuese administrative éshté béré né mbéshtetje té nenit 56 parl, nén parl.l
si dhe nenit 59 par.2 dhe 4 i Ligjit pér Mbrojtjen e Konkurrencés Nr. 03/L-229 dhe
Ligjit Nr. 04/L-226 pér ndryshimin dhe plotésimin e ligjit Nr. 03/L-2296 pér Mbrojtjen
e Konkurrencés, dhe né mbéshtetje té Udhézimit Administrativ neni 3,4,8 . Megenése
periudha e shkeljes sé kétij ligji éshté mé e shkurtér se 6 muaj Autoriteti e konsideron
si gjysmé viti dhe ndéshkimi aplikohet né garkullimin pér periudhén Korrik-Dhjetor
2018, né pérputhje me nenin 4 par.4 té¢ UA nr. 01/2018.



11.

12.

Ka deklaruar se gjaté analizés dhe pérpunimit t¢ dhénave kané vérejtur se nga muaji
janar - tetor 2018 mesatarja e fitimit bruto/l ka gené 0.08 cent/L ndérsa pér muajin
néntor - dhjetor 2018 mesatarja e fitimit bruto/l ishte 0.17 cent/L. Gjate muajve janar -
tetor ndérmarrjet te cilat operojné ne tregun pérkatés kane pas njé dallim te ¢mimit
shités nga ¢mimi blerés mesatarisht rreth 9% fitimi bruto/1. Gjate muajit néntor
krahasuar me mesataren e muajve janar - tetor, cmimi blerés/l ka rritje pér 2.0% ndérsa
¢mimi shités/l krahasuar me muajt janar - tetor éshté rritur pér 7% dhe mesatarja e
fitimit bruto/l krahasuar me muajt janar - tetor éshté rritur pér 60% ne raport me fitimin
bruto/l pér periudhén janar - tetor. Gjate muajit dhjetor krahasuar me mesataren e
muajve janar -tetor, cmimi blerés/l ka rénie pér 8% ndérsa ¢cmimi shités/l krahasuar me
muajt janar - tetor ka rritje pér 4% dhe mesatarja e fitimit bruto/l krahasuar me muajit
janar - tetor éshté rritur pér 124% né raport me periudhén e njéjte. Nga analizimi dhe
pérpunimi i te dhénave pér produktin benziné nga muaji janar - tetor 2018 mesatarja e
fitimit bruto/l ka gené 0.11 cent/i ndérsa pér muajin néntor - dhjetor 2018 mesatarja e
fitimit bruto/i ishte 0.26 cent. Gjaté muajve janar - tetor ndérmarrjet te cilat operojné
ne tregun pérkatés kané pas njé dallim te ¢gmimit shités nga ¢mimi blerés mesatarisht
rreth 12% fitimi bruto. Gjate muajit néntor krahasuar me mesataren e muajve janar -
tetor, cmimi blerés ka rénie pér 5.0% ndérsa ¢cmimi shités/l krahasuar me periudhén e
njéjte éshté rritur pér 7.0% dhe mesatarja e fitimit bruto/l krahasuar me muajt janar -
tetor &shté rritur pér 108% ne raport me fitimin bruto/l pér periudhén janar - tetor. Gjaté
muajit dhjetor krahasuar me mesataren e muajve janar - tetor, gmimi blerés/l ka rénie
pér 12% ndérsa ¢cmimi shités/l krahasuar me muajt janar - tetor ka rritje pér 4% dhe
mesatarja e fitimit bruto/l krahasuar me muajit janar - tetor éshté rritur pér 135% ne
raport me periudhén e njéjte.

Autoriteti konstaton se ndérmarrjet te cilat operojné ne tregun relevant (shitje me pakice
- benzine) nuk kane reflektuar ne ményré individuale marre pér bazé ¢mimin e shitjes
dhe fitimin bruto/l pér muajin néntor dhe dhjetor, gé do te thoté, se ndérmarrjet te cilat
jané ne procedure hetimore, kane pasur fitimin bruto/l péraférsisht 12% pér muajt janar
- tetor, ndérsa pér muajin néntor, ne ményre te bashkérenduar kane realizuar fitimin
bruto/l mesatarisht 108% dhe pér muajin dhjetor 135% ne raport me periudhén janar
tetor . | ka propozuar gjykatés gé té hedhet poshté si e pathemelté kérkesépadia e
paditésit té paraqitur kundér vendimit Nr. 35/20 té datés 06.05.2020 dhe té aprovoj
7



masén ndéshkuese administrative né shumé prej 3 %, té totalit té hyrave pér 6 mujorin
e vitit 2018 né vleré prej 101,169.91 euro.

Provat e administruara

13.

14.

15.

Gjykata me géllim té vlerésimit té ligjshmérisé sé vendimit kontestues dhe vértetimit té
drejté dhe té ploté té gjendjes faktike, né seancén e shqyrtimit kryesor ka administruar
kéto prova: Vendimi i kundérshtuar nr.35/2020 i datés 06.05.2020, Njoftimi pér
konstatimin e gjendjes faktike nga AKK, me daté 31.01.2020 me nr.28/20, Njoftimi i
fakteve paraprake té konstatuara né proceduré me nr.369/19 i datés 21.11.2019,
Komentet nga paditési FAT OIL lidhur me njoftimin e AKK-sé me nr.369/19-07/D té
datés 21.11.2019, Konkluzion nga AKK me nr.0119 daté 15.02.2019, Procesverbal me
daté 26.02.2020 me nr.88/20 .

Gjykata vlerésoi ligjshmériné e vendimit kontestues né pérputhje me nenin 44 té LKA-
sé dhe né pérputhje me nenin 8 té LPK-sé vlerésoj provat e administruara né seancén e
shqyrtimit kryesor né raport me pretendimet e paditésit né padi, pérgjigjen e té paditurés
né padi, deklarimet e tyre né seancé si dhe pas shqyrtimit gjeti se kérkesépadia e
paditésit éshté e pa bazuar.

Né Vendimin e kundérshtuar nr.35/2020 té datés 06.05.2020, Autoriteti Kosovar i
Konkurrencés (AKK) ka marr vendim duke konstatuar se ndérmarrja N.P.T. “FAT
OIL” ka ¢rregulluar konkurrencén tregtare gjaté muajve Néntor dhe Dhjetor té vitit
2018 duke kryer shkelje té dispozitave ligjore té Ligjit pér Mbrojtjen e Konkurrencés
Nr. 03/L-229 pérkatésisht nenit 4 “Marréveshja e Ndaluar apo praktiké e
bashkérenduar” par.1 nén par.1.1. Ndérmarrjes N.P.T. “FAT OIL”, i éshté shqiptuar
masa ndéshkuese administrative né shumén prej 3%, té totalit té té hyrave pér 6 mujorin
e vitit 2018, né vleré prej 101,169.91 euro dhe ka konstatuar se ndérmarrja N.P.T. “FAT
OIL”, ndérsa ka konstatuar se nuk ka abuzuar me pozitén dominuese né treg individuale
apo kolektive, pérkatésisht nuk ka shkelje ligjore sipas nenit 11 té Ligjit pér Mbrojtjen
e Konkurrencés. AKK pér té konstatuar marréveshjen e ndaluar apo praktikén e
bashkérenduar AKK éshté bazuar né nenin 3 par.1.2 si dhe né nenin 4 parl pika 1.1 dhe

16.

17.

nenin 66 i Ligjit pér Mbrojtjen e Konkurrencés. Konkluzioni i heshtur, nuk do té thoté
detyrimisht involvim né ndonjé marréveshje té heshtur apo involvim i paléve pér tu
marré vesh apo komunikuar. Por ju referohet marréveshjes sé heshtur, sepse rezultati
mund té ngjasoj me marréveshje eksplicite apo edhe té njé karteli zyrtar. Konkluzioni
apo marréveshja e heshtur éshté njé sjellje e tregut gé u mundéson firmave té fitojné
fitime ekstra normale ku fitimet normale korrespondojné me situatén e ekuilibrit.
Marréveshja e heshtur realizohet kur firmat bashkéveprojné né ményré té heshtur.
Atéheré ato mund té jené né gjendje té ruajné gmimet mé té larta duke réné dakord né

heshtje se ¢do devijim nga rruga e konkluzionit do té shkaktonte njé hakmarrje.

Gjate analizés dhe pérpunimit te dhénave pér N.T.P Fat Oil, autoriteti ka konstatuar se
nga muaji Janar — Tetor 2018 mesatarja e fitimit bruto pér litér ka gene 0.08 cent/I,
ndérsa pér muajin Nentor — Dhjetor 2018 mesatarja e fitimit bruto/I ishte 0.17 cent/I.
Sipas paraleles sé krahasueshmerise per muajin Shkurt —Dhjetor 2018, kur né muajin
shkurt cmimi blérs/I (pér litér) ishte 0.92 cent/l, cmimi shites/I ishte 1.02 cent/l ndérsa
fitimi bruto/I ishte 0.10 cent/l - gjé ge éshté reflektuese me ¢mimin e berézés botéroré.
Ndérsa pér muajin Dhjetor kur ¢mimi i berzes kishte rénie nga muaji paraprak dhe po
ashtu cmimi importues/l ishte i njejte me muajin shkurt 2018, 0.93 cent/l, ¢gmimi shites/I
ishte 1.12 cent/l ndérsa fitimi bruto/l pér muajin Dhjetor 2018 ishte 0.19 cent/l, dhe gjé
gé ndérmarrja FAT OIL Sh.P.K nuk ka reflektuar me ulje t&¢ gmimit karshi ¢gmimit te

berzes dhe ¢gmimit importues.

Nga rezulton se né ményre té bashkérenduar me ndérmarrjet gé operojné né tregun e
naftés kané caktuar cmimin shités né kundérshtim me nenin 4 paragrafi 1.1 te Ligjit nr.
03/L-229 dhe plotésim ndryshimi i tij nr. 04/L-226, pér Mbrojtjen e Konkurrencés,
sepse té gjitha ndérmarrjet pér produktin nafté nga muaji janar - tetor 2018 mesatarja
e fitimit bruto/l ka gené 0.08 cent/l ndérsa pér muajin néntor - dhjetor 2018 mesatarja e
fitimit bruto/I ishte 0.17 cent/l. Gjate muajve janar - tetor ndérmarrjet te cilat operojné
ne tregun pérkatés kane pas njé dallim te ¢gmimit shités nga ¢mimi blerés mesatarisht
rreth 9% fitimi bruto/l. Gjate muajit néntor krahasuar me mesataren e muajve janar -
tetor, cmimi blerés/l ka rritje pér 2.0% ndérsa cmimi shités/l krahasuar me muajt janar
- tetor éshté rritur pér 7% dhe mesatarja e fitimit bruto/l krahasuar me muajt janar - tetor
éshté rritur pér 60% ne raport me fitimin bruto/l pér periudhén janar - tetor. Gjate muajit

dhjetor krahasuar me mesataren e muajve janar -tetor, cmimi blerés/l ka rénie pér 8%

18.

19.

ndérsa ¢cmimi shités/l krahasuar me muajt janar - tetor ka rritje pér 4% dhe mesatarja e
fitimit bruto/l krahasuar me muajit janar - tetor éshté rritur pér 124% né raport me
periudhén e njéjte. AKK konstaton se ndérmarrjet té cilat operojné né tregun relevant
nuk kané reflektuar né ményré individuale marré pér bazé ¢mimin e shitjes dhe fitimin
bruto pér Muajin Néntor dhe Dhjetor Kané pasur fitim bruto péraférsisht 9%, pér muajt
Janar-Tetor, ndérsa pér muajin néntor, né ményré té bashkérenduar kané realizuar
fitimin bruto mesatarisht 60%, edhe pér muajin dhjetor 124% né raport me periudhén
Janar-Tetor.

Ndérsa pér produktin e benzinés nga muaji Janar — Tetor 2018 mesatarja e fitimit bruto
pér litér ka gene 0.11 cent/l, ndérsa pér muajin Nentor — Dhjetor 2018 mesatarja e fitimit
bruto/l ishte 0.26 cent/l. Sipas paraleles sé krahasueshmerise per muajin Shkurt —
Dhjetor 2018, kur né muajin shkurt ¢gmimi blérs/l (pér litér) ishte 0.93 cent/l, ndersa
fitimi bruto/I ishte 0.14 cent/l gje ge ishte reflektuese me ¢cmimin e berzes boterore,
ndérsa pér muajin Dhjetor kur ¢cmimi i berzes kishte rénie dhe po ashtu ¢mimi
importues/l ishte me i ulte se muajt paraprak, 0.87 cent/l, ¢mimi shités/l ishte 1.14
cent/l, ndérsa fitimi bruto/l pér muajin Dhjetor ishte 0.28 cent/l, gjé ge ndérmarrja FAT
OIL Sh.p.k nuk ka reflektuar me ulje te fitimit bruto/l karshi uljes se ¢mimit te berzes

dhe ¢mimit importues.

Nga rezulton se né ményre té bashkérenduar me ndérmarrjet gé operojn né tregun e
naftés kané caktuar ¢gmimin shités dhe né kundérshtim me nenin 4 paragrafi 1.1 te Ligjit
nr. 03/L-229 dhe plotésim ndryshimi i tij nr. 04/L-226, pér Mbrojtjen e Konkurrencés.
Llogaritjet pér produktin benziné sipas te dhénave vérehet se ndérmarrjet nga muaji
janar - tetor 2018 mesatarja e fitimit bruto/l ka gené 0.11 cent/i ndérsa pér muajin néntor
- dhjetor 2018 mesatarja e fitimit bruto/i ishte 0.26 cent. Gjaté muajve janar - tetor
ndérmarrjet te cilat operojné ne tregun pérkatés kané pas njé dallim te ¢cmimit shités
nga ¢cmimi blerés mesatarisht rreth 12% fitimi bruto/. Gjate muajit Néntor krahasuar
me mesataren e muajve janar - tetor, cmimi blerés ka rénie pér 5.0% ndérsa ¢mimi
shités/l krahasuar me periudhén e njéjte éshté rritur pér 7.0% dhe mesatarja e fitimit
bruto/l krahasuar me muajt janar - tetor éshté rritur pér 108% ne raport me fitimin
bruto/l pér periudhén janar - tetor. Gjaté muajit dhjetor krahasuar me mesataren e
muajve janar - tetor, cmimi blerés/l ka rénie pér 12% ndérsa ¢mimi shités/l krahasuar

me muajt janar - tetor ka rritje pér 4% dhe mesatarja e fitimit bruto/l krahasuar me

20.

muajit janar - tetor éshté rritur pér 135% ne raport me periudhén e njéjte. autoriteti
konstaton se ndérmarrjet te cilat operojné ne tregun relevant (shitje me pakice - benzine)
nuk kane reflektuar ne ményré individuale marre pér bazé ¢cmimin e shitjes dhe fitimin
bruto/i pér muajin néntor dhe dhjetor, qé do te thoté, se ndérmarrjet te cilat jané ne
procedure hetimore, kane pasur fitimin bruto/ | péraférsisht 12% pér muajt janar - tetor,
ndérsa pér muajin néntor, ne ményre te bashkérenduar kane realizuar fitimin bruto/I
mesatarisht 108% dhe pér muajin dhjetor 135% ne raport me periudhén Janar-Tetor .
Pér mesataren e caktimit té gjobés-masés ndéshkuese administrative éshté béré né
mbéshtetje té nenit 56 parl, nén parl.1l si dhe nenit 59 par.2 dhe 4 i Ligjit pér Mbrojtjen
e Konkurrencés Nr. 03/L-229 dhe Ligjit Nr. 04/L-226 pér ndryshimin dhe plotésimin e
ligjit Nr. 03/L-2296 pér Mbrojtjen e Konkurrencés, dhe né mbéshtetje t& Udhézimit
Administrativ 01/2018 neni 3,4,8. Rasti i derivateve éshté pér vitin 2018, ndérsa shkelja
éshté konstatuar pér muajt Néntor dhe Dhjetor 2018. Meqgenése periudha e shkeljes sé
kétij ligji éshté mé e shkurtér se 6 muaj Autoriteti e konsideron si gjysmé viti dhe
ndéshkimi aplikohet né garkullimin pér periudhén Korrik-Dhjetor 2018, né pérputhje
me nenin 4 par. 4 t&¢ UA nr.01/2018.Baza e ndéshkimit éshté 3,372,330.19 euro. AKK
aplikon normén 3% né kété bazé té ndéshkimit, ku né total 101,169.91 euro, dhe ka
aplikuar dispozitat lehtésuese duke e marr pér bazé bashképunimin e palés. Sipas
Procesverbalit me daté 26.02.2020 me nr.88/20, pjesémarrés né seancé né seancén
dégjimore té rastit Nafta ka marré pjesé pérfagésuesi i paditési “FAT OIL” SH.P.K.

Nga Njoftimi i fakteve paraprake té konstatuara né proceduré me nr.369/19 i datés
21.11.2019, Autoriteti Kontraktues ka konstatuar se ndérmarrjet té cilat operojné né
tregun relevant (shitje me pakicé-nafté ), nuk kané reflektuar né ményré individuale
marré pér bazé ¢cmimin e shitjes dhe fitimin bruto pér muajin Néntor e Dhjetor. Q& do
té thoté se, ndérmarrjet té cilat jané né proceduré hetimore, kané pasur fitim bruto
péraférsisht 9% pér muajt Janar —Tetor, ndérsa pér muajin Néntor, né ményré té
bashkérenduar kané realizuar fitimin bruto mesatarisht 60% dhe pér muajin Dhjetor
124%, ndérsa ka konstatuar se ndérmarrjet té cilat operojné né tregun relevant (shitje
me pakicé-benzine), nuk kané reflektuar né ményré individuale marré pér bazé ¢gmimin
e shitjes dhe fitimin bruto pér muajin Néntor dhe Dhjetor, gé do té thoté se ndérmarrjet

té cilat jané né proceduré hetimore, kané pasur fitimin bruto péraférsisht 12%, pér muajt

21.

Janar-Tetor, ndérsa pér muajin Néntor, né ményré té bashkérenduar, kané realizuar

fitimin bruto mesatarisht 108% dhe pér muajin Dhjetor 135%.

Paditési “FAT OIL” SH.P.K., né komentet lidhur me njoftimin e AKK-sé& me
nr.369/19-07/D té datés 21.11.2019, deklaron se si pjesémarrés ne tregun e shitjes se
Benzinés me 1,07 % , dhe si pjesémarrés né tregun e shitjes se Naftés me 0.96%, te
precizuar ne pikén 11/1 ne fagen 2 te Njoftimin e lartpérmendur te Autoritetit te
Konkurrencés, nuk ka pasur, e as gé ka mundési ge te ¢rregulloj tregun pér Shitjen e
Benzinés dhe Naftés, si¢ theksohet né Njoftimin e lartpérmendur, Shogéria Tregtare
FAT OIL ", ShPK., nuk ka lidhur asnjé Marréveshje (te definuar me dispozitat e nenit
3, par. 1, nen par.. 1.1 te Ligjit Nr. 03/L-229 pér Mbrojtjen e Konkurrencés) te ndaluar
me ndonjé subjekt tjetér ekonomik, sipas dispozitave te nenit 4, par. 1 te Ligjit Nr.
03/L-229 pér Mbrojtjen e Konkurrencés, respektivisht nuk ka marré pjesé ne marrjen e
ndonjé vendimi pérmes Shogatés, nuk ka bashkérenditur praktikat me subjektet tjera
pér té ndikuar me gellim, ose gé te ndikoj ne ményré te dukshme né c¢rregullimin
e konkurrencés tregtare ne tregun relevant, dhe nuk ka ndérmarre asnjé veprim,
pér te caktuar ne ményré te drejtpérdrejté apo té térthorté ¢mimet e blerjes ose
té shitjes, apo cdo kusht tjetér tregtimi te Benzinés dhe Naftés, me cka vértetohet
se Shogéria Tregtare " FAT OIL ", ShPK, nuk ka cénuar dispozitat e nenit 4,

1, e lidhur me nen parl.l te Ligjit Nr. 03/L-229 pér Mbrojtjen e
Konkurrencés, si¢ éshté konstatuar gabimisht ne Njoftimin e lartpérmendur, Shogéria
Tregtare “FAT OIL” ShPK, si pjesémarrés né tregun e shitjes se Benzinés me 1,07 %
, dhe si pjesémarrés ne tregun e shitjes sé Naftés me 0.96 %, nuk mund té konsiderohet
se ka pozite dominuese né treg, té definuar sipas dispozitave te menit 10, te Ligjit Nr.
03/L-129 pér Mbrojtjen e Konkurrencés, pasi me dispozitat e par. 2 te kétij éshté
pércaktuar se: Njé ndérmarrje konsiderohet te kété pozite dominuese nése ka
pjesémarrje me te madhe se dyzet pérgind (40%) ne treg, bazuar ne faktin jokontestues
se vet Autoriteti Kosovar i Konkurrencés ne Njoftimin e tij te lartpérmendur ka
konstatuar se Shoqgéria Tregtare " FAT OIL ", ShPK., merr pjese ne tregun pér shitjen
e Benzinés me 1,07 % , kurse me shitjen e naftés me 0.96 %, me c¢ka vértetohet se
Shoqgéria Tregtare " FAT OIL ", ShPK., nuk ka as mundési teorike gé te abuzoj me
pozitén dominues ne treg, si¢ ka konstatuar gabimisht dhe pa baze ligjore Autoriteti
Kosovar i Konkurrencés ne Njoftimin e tij te lartpérmendur dhe se Shogéria Tregtare

" FAT OIL ", ShPK., objektivisht nuk ka pasur si te abuzoj me Pozite dominues ne treg,
pasi nuk ka disponuar me njé pozite te tillé, pér shkaget e pérmendura ne piken 1, 2
dhe 3 te késaj parashtrese, me ¢ka po ashtu vértetohet se Shogéria Tregtare " FAT OIL
", ShPK., nuk ka cenuar dispozitat e nenit 11 te Ligjit Nr. 03/L-229 pér Mbrojtjen e
Konkurrencés, si¢ ka konstatuar gabimisht dhe pa baze ligjore Autoriteti Kosovar i
Konkurrencés ne Njoftimin e tij te lartpérmendur. Bazuar né gjendjen juridike dhe
faktike te lartpérmendur, konsiderojmé se nuk jané plotésuar kushtet ligjore pér fillimin
e procedurés hetimore ndaj Shoqérisé tregtaré " FAT OIL ", ShPK., sipas Konkluzionit
te Autoritetit Kosovar te Konkurrencés, Nr. 40/19-02/D, te datés 15.02.2019, i cili
gjendet né shkresat e lendes te kétij Autoriteti, késhtu qé pér kété arsyeje , Shogéria
Tregtare "FAT OIL", ShPK., pérmes késaj parashtrese kérkon ge Autoriteti Kosovar i
Konkurrencés te pushoj hetimet ndaj késaj Shoqérie Tregtare, te filluara sipas

Konkluzionit te lartpérmendur.

22. Nga Njoftimi pér konstatimin e gjendjes faktike nga AKK, me daté 31.01.2020 me
nr.28/20, Autoriteti Kosovar i Konkurrencés, ka konstatuar gjendjen faktike sipas
analizimit t& dhénave, sjellja e ndérmarrjes FAT OIL SH.P.K., né tregun pérkatés ka
crregulluar konkurrencén tregtare gjaté muajve Néntor e Dhjetore té vitit 2018, e me
kéto veprime ka kryer shkelje té dispozitave té ligjit pér Mbrojtjen e Konkurrencé Nr.
03/L -229 konkretisht neni 4 par.l né paragrafi .1.1, “Marréveshje ¢ ndaluar apo
praktiké e bashkérenduar”, ndérmarrja FAT OIL SH.P.K, né ményré té
bashkérenduar/heshtur me ndérmarrje tjera, kané caktuar cmimin e shitjes me pakicé té

produktit nafté dhe benziné pér periudhén Néntor e Dhjetor 2018.

Baza Ligjore

23. Ligji Nr. 04/L-226 pér Ndryshimin dhe Plotésimin e Ligjit Nr. 03/L-229 pér
Mbrojtjen e Konkurrencés Neni 2 1. Neni 3 i ligjit bazik, paragrafi 1., nén paragrafi
1.1. riformulohet me tekstin si né vijim: 1.1. Marréveshje - marréveshjet e ¢cdo forme,
té lidhura ndérmjet ndérmarrjeve, me ose pa forcé detyruese, vendimet ose
rekomandimet e grupimeve té ndérmarrjeve, si dhe praktikat e bashkérenduara
ndérmjet ndérmarrjeve, té cilat veprojné né té njéjtin nivel, ose né nivele té

ndryshme, té tregut.

24,

25.

26.

Ligji Nr. 03/L-229 pér Mbrojtjen e Konkurrencés (LMK) neni 4 pércakton

marréveshjet e ndaluara, paragrafi 1 pércakton “Ndalohen té gjitha marréveshjet
ndérmjet dy ose mé shumé ndérmarrjeve té pavarura, vendimet e marrura ne mes te
shogatave té ndérmarrjeve dhe praktikat e bashkérenduar té cilat kané pér géllim ose
mund té ndikojné né ményré té dukshme né c¢rregullimin e konkurrencés tregtare né
tregun relevant e veganérisht marréveshjet qé”: 1.1. caktojné, né ményré té
drejtpérdrejté ose té térthorté, cmimet e blerjes ose té shitjes, apo ¢do kusht tjetér

tregtimi;

Neni 56 i LMK-sé pércakton Masat Ndéshkuese pér Shkelje té Rénda té Rregullave né
Konkurrencén e Tregut paragrafi 1 parasheh se “Masa ndéshkuese né njé shumé deri
né dhjeté pergind (10%) té totalit té té hyrave gé ndérmarrja e ka realizuar né vitin e
fundit pér té cilin éshté pérfunduar raporti financiar, ndéshkohet ndérmarrja nése”:
1.1. lidhé marréveshje té ndaluar ose né ndonjé ményré tjetér merr pjesé né
marréveshjen me té cilén éshté ¢rregulluar konkurrenca, né ményrén e pérshkruar né

dispozitén e nenit 4 té kétij ligji;

Neni 59 i LMK —sé pércakton Kriteret pér Shqiptimin e Masave Ndéshkuese paragrafi
1 parasheh se “Shuma mé e larté e masés ndéshkuese gqé mund té shqiptohet né bazé té
kétij ligji né asnjé rast nuk duhet té tejkaloj shumén prej dhjeté pérqgind (10%) té totalit
té té hyrave gé ndérmarrja i ka realizuar né tri (3) vitet e fundit pér té cilin éshté
pérfunduar raporti financiar, sipas nenit 56 té kétij ligji ” paragrafi 2 parasheh se *“ Me
rastin e shqiptimit t& masés ndéshkuese Autoriteti i merr parasysh té gjitha rrethanat
lehtésuese dhe rénduese sipas peshés sé shkeljes sé vepreés, sipas kétij ligji, kohézgjatjes
sé shkeljes dhe pasojat e shkeljes pér ndérmarrjet tjera né treg si dhe konsumatorét. Né
kété rast pérdoret procedura e dyshkalléshe e pérllogaritjes sé masés ndéshkuese
administrativ né até ményré gé cakton bazén e shumés sé masés pér ndérmarrjen,
atéheré shuma e pércaktuar zvogélohet ose rritet né varési té rrethanave lehtésuese ose
rénduese”, paragrafi 4 parasheh Rrethana lehtésuese té pércaktuara n€ paragrafin 2 . té
kétij neni konsiderohen: 4.1. njoftimi i ndérmarrjeve pér fillimin e procedurés nga
Autoriteti, urgjentisht i dorézon provat pér ndérprerjen e veprimit té kundérligjshém.

Pérjashtimisht, né rastin e karteleve dorézimi i provave pér ndérprerjen e veprimit té

kundérligjshém nuk do té konsiderohet si rrethané lehtésuese; 4.2. dorézimi i té
dhénave pér shkeljen e kétij ligji si shkak i pakujdesisé sé ndérmarrjes; 28 4.3. dorézimi
I té dhénave qé ndérmarrja edhe pse éshté pjesémarrés i njé marréveshje té ndaluar,
nuk e ka zbatuar até marréveshje, respektivisht edhe pse ka ekzistuar marréveshja, ka
vepruar né pajtim me dispozitat pér mbrojtjen e konkurrencés; 4.4. bashképunimi i
ndérmarrjes me Autoritetin i cili i tejkalon detyrimet e ndérmarrjes pér lirimin ose

zvogélimin e masave ndéshkimore administrative, bazuar né kété nen;.

Vlerésimi i gjykatés

27.

28.

29.

Pas vlerésimit té pretendimeve té pérfagésuesit té paditésit né seancé, pretendimeve té
dhéna né padi, kundérshtimeve sipas pérgjigjes né padi nga e paditura, si dhe né bazé
té provave té administruara né seancén e shqyrtimit kryesor, Gjykata vlerésoi
ligjshmériné e vendimit kontestues né pérputhje me nenin 43 dhe 44 té LKA-sé, dhe
gjeti se kérkesépadia e paditésit éshté e pa bazuar.

Gjykata vleréson se e paditura ka iniciuar procedurén e hetimit konform nenit Neni 35
té Ligji Nr. 03/L-229 pér Mbrojtjen e Konkurrencés, té plotésuar dhe ndryshuar mé
Ligjin Nr. 04/L-226 (LMK), ku pércaktohet se Autoriteti e fillon sipas detyres
zyrtare procedurén e konstatimit té€ marréveshjeve té ndaluara nga neni 4 i kétij ligji, si
dhe procedura pér konstatimin e abuzimit me pozitén dominuese nga neni 12 i kétij
ligji, dhe Nenit 36 té Ligji Nr. 03/L-229 pér Mbrojtjen e Konkurrencés, e paditura
me Konkluzion Nr.0119 daté 15.02.2019, ka filluar procedurés hetimore pér shkak té
dyshimeve té bazuara pér ¢rregullim té konkurrencés né tregun e derivateve té naftés
né kundérshtim me nenin 4 “Marréveshje té€ ndaluar”, dhe nenin 11 “Abuzim me
pozitén dominuese”, ndaj ndérmarrjeve t€ caktuara, pérfshiré padit€sin N.P.T. “FAT

OIL”, SH.P.K.

Duke vepruar né pajtim me Neni 38 té LMK ku pércaktohet Mbledhja e té dhénave nga
Autoriteti i autorizuar, e paditura ka mbledhur té dhénat e nevojshme, ndérsa me
Njoftimin pér faktet paraprake te konstatuara né procedurén paraprake, Nr. 369/19-

07/D, i datés 21.11.2019, e ka njoftuar paditésin pér faktet e konstatuara né procedurén

15



30.

31.

paraprake bazuar ne dokumentacionin e siguruara nga Dogana e Kosovés, ATK-se dhe
paditési, pér shkeljet ligjore te pretenduara nga i padituri, si dhe e ka udhézuar paditésin

se ka te drejt te jep komente-pérgjigje né kété njoftim.

Gjykata i vleréson té pabazuara arsyetimin e paditésit té dhéné ne njoftimin e AKK-sé
me nr.369/19-07/D té datés 21.11.2019, se paditési “FAT OIL” SH.P.K., ka si
pjesémarrés ne tregun e shitjes se Benzinés me 1,07 % , dhe si pjesémarrés né tregun
e shitjes se Naftés me 0.96%, nuk ka mundési qge te crregulloj tregun pér Shitjen e
Benzinés dhe Naftés, dhe se nuk ka lidhur asnjé Marréveshje te ndaluar me ndonjé
subjekt tjetér ekonomike, nuk ka marré pjesé né marrjen e ndonjé
vendimi pérmes Shoqgatés, nuk ka bashkérenditur praktikat me subjektet tjera
pér té ndikuar me gellim, ose gé te ndikoj ne ményré te dukshme né ¢rregullimin
e konkurrencés tregtare ne tregun relevant, dhe nuk ka ndérmarre asnjé veprim,
pér te caktuar ne ményré te drejtpérdrejté apo té térthorté ¢mimet e blerjes ose
té shitjes, apo ¢do kusht tjetér tregtimi te Benzinés dhe Naftés, sepse né kuptim té nenit
né kuptim té Neni 4 ku definohen Marréveshjet e ndaluara 1. Ndalohen té gjitha
marréveshjet ndérmjet dy ose mé shumé ndérmarrjeve té pavarura, vendimet e marrura
ne mes te shogatave té ndérrmarjeve dhe praktikat e bashkrenduar té cilat kané pér
géllim ose mund té ndikojné né ményré té dukshme né c¢rregullimin e konkurrencés
tregtare né tregun relevant e vecanérisht marréveshjet gé: 1.1. caktojné, né ményré té
drejtpérdrejté ose té térthorté, cmimet e blerjes ose té shitjes, apo ¢cdo kusht tjetér
tregtimi; gjykata vleréson se pér té konstatuar pérfshirjen e paditésit né praktiké me
subjektet e tjera ekonomike, nuk éshté me réndési pérgindja e pjesémarrjes individuale
né treg pérderisa té gjitha subjektet ekonomike konkurruese gé veprojné né fushén e
tregtisé shitjes sé derivateve nafté dhe benziné, kané pjesmarje té konsiderueshme né
njé treg vendor gé né rast t& abuzimit me ¢mime té produktit rezulton me ngritje té

¢mimit té produktit né dém té konsumatorit.

Gjykata vleréson se pér té ardhur deri té konstatimi se ndérmarrjet jané té pérfshira né
praktika té pérbashkéta duhet té merren parasysh faktoréve té ndryshém sig jané: Sjellja
paralele e konkurrentéve né njé industri té caktuar gé shfaget me strategji té ngjashme
tarifore, sjellje té tregut, apo praktika biznesi pa njé shpjegim té arsyeshém, mund té

tregojé bashképunim ose veprim té pérbashkét, shkémbimi informacionit midis

32.

33.

konkurrentéve né lidhje me ¢cmimin, produktin, apo c¢éshtje té tjera té biznesit, gé mund
té pérfshijé komunikimin e drejtpérdrejté, apo edhe shkémbimet e térthorta népérmjet
paléve té treta, Struktura e tregut gjeografik - tregu i pérgendruar mund té ofrojé
mundési pér bashképunim pér shkak té presionit té reduktuar konkurrues, Analiza
ekonomike gqé mund té pérfshijé ndryshimin e gmimeve, profitabilitetin dhe faktoré té
tjeré relevanté pér té vlerésuar nése veprimet jané éshté né pérputhje me sjelljen

konkurruese apo tregon bashképunim.

Né Bashkimin Evropian, pércaktimi i praktikave té pérbashkéta pérfshin njé analizé té
sjelljes midis bizneseve gé edhe pse nuk arrijné né ményré eksplicite njé marréveshje
pér té rregulluar gmimet apo pér té kufizuar prodhimin, ende koordinojné veprimet e
tyre né njé ményré qé reduktoj apo ¢rregulloj konkurrencén, marréveshje/praktika kéto

té ndaluara me Nenin 101 i Traktatit pér Funksionimin e Bashkimit Evropian (TFEU).

Nga gjendja faktike e konstatuar, respektivisht sipas deklarimeve né procesverbal té
datés 11.02.2020 té seancés dégjimore té mbajtur nga AKK, pérfagésuesi i paditésit ka
deklaruar se pércaktimi i gmimeve bé treg varet prej kérkesave né treg, dhe raporti né
mes te ofertés dhe kérkesé e dikton gé vlerén, dhe ka deklaruar se nuk i pércjellin
¢cmimet né rajon por veten né treg ku i zhvillojné aktivitetet. Nga ko rezulton se
pérfagésuesi i paditésit nuk ka dhéné asnjé arsye té besueshme apo té argumentuar té
njé sjelljes paralele té ndérmarrjeve konkurrente né industriné e naftés qé shfaget me
rritje té cmimeve pér periudhén kontestuese, me njé strategji té ngjashme tarifore pa njé
shpjegim té arsyeshém, madje pa dhéné njé shpjegim se si pércaktimi i ¢mimeve
pasgyrohet né ndonjé plan strategjik t& ndérmarrjes.® Prandaj nga kjo praktike rezulton
se té dhénat e analizuara tregojé bashképunim ose veprim té pérbashkét té paditési FAT
OIL SH.P.K., me subjektet tjera ekonomike procedure té hetimit, duke vepruar né

ményré té koordinuar né até ményré gé né muajin néntor dhe dhjetor té vitit 2018 nuk

1 1 GJED nw rastin 48/69, ICI v Commission (Dyestuffs Case), 1972 theksoi qé praktikat e bashkérenduara nuk
kérkojné njé marréveshje formale mes ndérmarrjeve pér té gené té paligjshme. Duke zgjeruar késhtu kuptimin e
bashképunimit té ndaluar midis konkurrentéve konkurrentet e tyre veprojné bashkérisht né treg duke pérfshiré ¢cdo
formé té koordinimit qé zévendéson konkurrencén me veprime té njohura té pérbashkéta. Né kété rast, GJED
vémendje té veganté i kushtoi ményrés nga provat u vértetua se vendimet e njékohshme pér ngritjen e ¢mimeve,
sé bashku me mundésiné e takimeve mes konkurrentéve pérbénin prova té mjaftueshme pér té mbéshtetur
pérfundimin se kishte praktika té bashkérenduara.

34.

kané reflektuar individualisht né uljen e ¢mimit té shitjes pavarésisht rénies sé ¢mimit
importues té produktit kané realizuar fitim bruto té dyfishuar né raport me mesataren e
fitimit bruto té realizuar gjaté muajve janar-tetor 2018, ashtu gé pér produktin nafté nga
janar-tetor 2018 mesatarja e fitimit bruto/I ka gené 0.08 cent/l ndérsa pér muajin néntor-
dhjetor 2018 mesatarja e fitimit bruto/l ishte 0.17 cent/l. Gjate muajve janar - tetor
ndérmarrjet pérkatése kane pas njé dallim te gmimit shités nga cmimi blerés mesatarisht
rreth 9% fitimi bruto/l. Gjate muajit néntor krahasuar me mesataren e muajve janar -
tetor, cmimi blerés/| rritet pér 2.0% ndérsa ¢mimi shités/l krahasuar me muajt janar -
tetor éshté rritur pér 7%, ashtu qé mesatarja e fitimit bruto/l krahasuar me muajt janar -
tetor &shté rritur pér 60% ne raport me fitimin bruto/l pér periudhén janar - tetor. Ndérsa,
gjate muajit dhjetor krahasuar me mesataren e muajve janar -tetor, gmimi janar-tetor
2018 ka rénie pér 8% ndérsa ¢cmimi shités/l krahasuar me muajt janar - tetor ka rritje
pér 4% dhe mesatarja e fitimit bruto/l krahasuar me muajit janar - tetor éshté rritur pér
124% né raport me periudhén e njéjte. Pér produktin benziné nga muaji janar- tetor
2018 mesatarja e fitimit bruto/l ka gené 0.11 cent ndérsa pér muajin néntor — dhjetor
2018 mesatarja e fitimit bruto/i ishte 0.26 cent. Gjaté muajve janar - tetor ndérmarrjet
te cilat operojné ne tregun pérkatés kané pas njé dallim te ¢mimit shités nga ¢mimi
blerés mesatarisht rreth 12% fitimi bruto/. Gjate muajit Néntor krahasuar me mesataren
e muajve janar - tetor, gmimi blerés ka rénie pér 5.0% ndérsa, cmimi shités/l krahasuar
me periudhén e njéjte éshté rritur pér 7.0% dhe mesatarja e fitimit bruto/I krahasuar me
muajt janar - tetor éshté rritur pér 108% ne raport me fitimin bruto/Il pér periudhén janar
- tetor. Ndérsa, gjaté muajit dhjetor 2018, krahasuar me mesataren e muajve janar - tetor
¢mimi ka rénie pér 12% ndérsa gmimi shités/l ka rritje pér 4% dhe mesatarja e fitimit
bruto/l, krahasuar me muajit janar - tetor éshté rritur pér 135% ne raport me periudhén

e njéjte.

Gjykata vleréson se ndérmarrjet te cilat operojné ne tregun relevant shitjes me pakicé
té produkteve té naftés dhe benzine pérfshiré kétu edhe paditésin jané pérfshiré né
praktika té pérbashkéta pa marréveshje eksplicite gjaté muajit néntor dhe dhjetor té vitit
2018, me njé paralelizém té ndérgjegjshém, né kundérshtim Ligji Nr. 03/L-229 pér
Mbrojtjen e Konkurrencés neni 4 (i Ndryshuar dhe Plotésuar me Ligji Nr. 04/L-226)
pércakton marréveshjet e ndaluara, paragrafi 1 pércakton ‘“Ndalohen t€ gjitha
marréveshjet ndérmjet dy ose mé shumé ndérmarrjeve té pavarura, vendimet e marra

35.

36.

ne mes te shogatave té ndérmarrjeve dhe praktikat e bashkérenduar té cilat kané pér
géllim ose mund té ndikojné né ményré té dukshme né crregullimin e konkurrencés
tregtare né tregun relevant e vecanérisht marréveshjet q€”: 1.1. caktojné, né ményré té
drejtpérdrejté ose té térthorté, cmimet e blerjes ose té shitjes, apo ¢do kusht tjetér

tregtimi.

Gjykata vleréson se sanksioni administrativ i shqgiptuar éshté né pérputhje me
Udhézimit Administrativ 01/2018, mbi Kriteret pér Shqiptimin e masés sé Sanksioneve
Administrative, me nenin 4 par. 4, ku pércaktohet periudha e shkeljes sé kétij ligji mé
e shkurt se 6 muaj Autoriteti e konsideron si gjysmé viti. Baza e ndéshkimit pér
periudhén kontestuese éshté marré qarkullimi pér gjashté muaj, gé éshté pércaktuar
3,372,330.19 euro dhe éshté aplikuar norma prej 3% né kété bazé té ndéshkimit, dhe
pas aplikimit té rrethanave lehtésuese éshté pércaktuar shuma né total prej 101,169.91

euro.

Prandaj, gjykata vleréson se vendimi i kundérshtuar Nr. 35/2020 i datés 06.05.2020 i té
paditurés Autoriteti Kosovar i Konkurrencés, si autoritet kontraktues ka vlerésuar
drejté gjendjen faktike kur ka konstatuar se paditési “Fat Oil” Sh.P.K. né bashkérendim
me ndérmarrjet pérkatése kané vepruar né kundérshtim me Ligjit Nr. 03/L-129 pér
Mbrojtjen e Konkurrencés té plotésuar dhe ndryshuar me Ligji Nr. 04/L-226 pér
Ndryshimin dhe Plotésimin e Ligjit Nr. 03/L-229 pér Mbrojtjen e Konkurrencés.
Andaj, bazuar né nenet 13, par. 1, nén par. 1.12 lidhur me par. 5 té Ligjit nr. 08/L-015
pér Gjykatén Komerciale dhe nenin 46 paragrafi 2 té Ligjit pér Konfliktet
Administrative, gjykata vendosi si né dispozitiv té kétij aktgjykimi. Lidhur shpenzimet

procedurale gjykata vendosi né bazé té nenit 63 té€ LKA-sé.

GJYKATA KOMERCIALE E KOSOVES
Dhomat e Shkallés sé Paré
Departamenti pér Céshtje Administrative
KA.nr.345/22, daté 15.04.2024

Gjyqtarja
Vlora Pacolli Rexhepi

KESHILLE JURIDIKE: Kundér kétij aktgjykimi palét kané té drejté ankese né afat prej 15
(pesémbédhjeté) ditéve, nga dita e pranimit té aktgjykimit, né Dhomén e Shkallés sé Dyté né

Gjykatén Komerciale té Kosovés, pérmes Dhomave té Shkallés sé Paré té késaj Gjykate.

